Nafarroako Parlamentuko Mahaiak, 2017ko urtarrilaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Santos Cerdán León jaunak aurkezturiko mozioa, zeinaren bidez lan-mahai bat abiaraztea proposatzen baita, untxi-izurrirako soluzio-neurriak ezartzearren.

2. Nafarroako Parlamentuko Aldizkari Ofizialean argitara dadin agintzea.

3. Mozioa Landa Garapeneko, Ingurumeneko eta Toki Administrazioko Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA

Nafarroako Alderdi Sozialista parlamentu-taldeko eledunaren ondoko Santos Cerdán León jaunak, Legebiltzarreko Erregelamenduan ezarritakoaren babesean, honako mozio hau aurkezten du, Batzordean eztabaidatu eta bozkatzeko. 

Erriberako zenbait herritan dagoen untxi-izurriaren ondorioz nekazaritzan izaten ari diren kalteek beharrezkoa egiten dute administrazioek neurriak har ditzaten, kalte horiek minimizatzeko eta nekazarien eta ehiztarien interesak uztartzeko. 

Erabaki proposamena:

Lan-mahai bat sortzea proposatzen da, zeinetan ordezkatuta egonen baitira ukitutako administrazioak –udalak eta eta Nafarroako Gobernua– eta ehiztari nahiz nekazari elkarteak, untxi-izurrirako soluzio-neurriak ezartzeko xedez. 

